
ABŞ

Xaker aksiyaları
Özünü “DotGovs” adlan-

dıran xaker qrupu “Twitter”də 
ABŞ Federal Təhqiqat Bü-
rosunun 22175 əməkdaşının 
ad, vəzifə, telefon nömrəsi 
və mail ünvanını dərc edib. 
Qeyd edək ki, bundan bir sutka 
əvvəl internetdə ABŞ Daxili 
Təhlükəsizlik Nazirliyinin 9372 
işçisinin analoji siyahısı yayıl-
mışdı. Ölkənin Ədliyyə Nazirli-

yi hadisə ilə bağlı təhqiqatın başlandığını bildirib.
Məlumatı CNN verib.

Rusiya

Ən çox bahalaşan məhsullar
2015-ci ildə Ru-

siyada qiymət artımı 
lideri siqaret və tütün 
məmulatları olub. 
İqtisadi İnkişaf Nazir-
liyinin açıqlamasında 
bildirilib ki, keçən il 
ölkədə tütün 26,6 faiz 
bahalaşıb. Sonrakı 
yerlərdə yuyucu və 
təmizləyici vasitələr (22,4 faiz) və kosmetika və parfümeriya 
(21,8 faiz) gedirlər.

İnformasiyanı “İnterfaks” agentliyi verib.
“Kalaşnikov” üçün gəlirli il

Keçən il “Kalaş-
nikov” konserni 1,2 
milyard rubl gəlir əldə 
edə bilib. Qeyd edək 
ki, konsern 2014-cü ili 
144 milyon rubl ziyanla 
başa vurmuşdu. 2015-ci 
ildə “Kalaşnikov”un 
istehsal həcmi 158 faiz 

yüksəlib.
Xəbəri TASS verib.

Boliviya

Göl yox olub
Boliviyanın ikinci iri gölü 

Poopa artıq mövcud deyil. Gölün 
tədricən quruması 2014-cü ilin 
aprelində, 2015-ci ilin iyulun-
da və 2016-cı ilin yanvarında 
peykdən çəkilmiş şəkillər seriyası 
ilə təsdiq olunub. Bu gölün sahəsi 
3 min kvadratkilometr təşkil 
edirdi.

Məlumatı “Alman dalğası” 
yayıb.

Cənubi Koreya

“M Plaza”nı Avropanın ən varlı adamı 
aldı

Avropanın ən varlı 
adamı, “Inditex” toxu-
culuq şirkətinin sahibi 
Amansio Orteqa Cənubi 
Koreyanın paytaxtı Se-
ulda “M Plaza” binasını 
328 milyon avroya alıb. 
22 mərtəbəli 27 min 

kvadratmetr sahəsi olan tikilidə ofis, otel, ticarət mərkəzləri 
yerləşir. 79 yaşlı ispan Orteqanın varidatı hazırda 67 milyard 
dollardır.

İnformasiyanı TASS verib.

Fransa

Ən yaxşı futbolçu ən bahalı avtomobilə 
sahib olub

Dünya-
nın ən yaxşı 
futbolçusu, 
“Barselona” 
klubunun 
hücumçusu 
Lionel Mes-
si dünyada 
ən bahalı avtomobilin sahibi olub. O, Parisdə keçirilmiş 
hərracda 1957-ci ildə istehsal olunmuş “Ferrari 335 S Spider 
Scaglietti”ni 32 milyon avroya alıb. Maşının start qiyməti 20 
milyon avro olub. 1958-ci ildə Stirlinq Moss bu avtomobildə 
Kubada keçirilmiş “Formula-1”in Qran-pri mərhələsində 
qalib gəlmişdi.

Xəbəri BBC yayıb.

Hazırladı: 
Ayaz HƏMİDOĞLU, “Xalq qəzeti”

  Azərbaycan Respublikası Xarici İşlər Nazir-
liyinin kollektivi ölkənin Qars şəhərindəki baş 
konsulu Ayxan Süleymanlıya anası

LEYLA  XANIMIN
 vəfatından kədərləndiyini bildirir və dərin 

hüznlə başsağlığı verir.
                                                                          

“Azərsu” ASC-nin rəhbərliyi və kollektivi  
“Sukanal” Elmi -Tədqiqat və Layihə İnstitutu-
nun direktoru Yaşar Kəlbiyevə anası 

MEHPARƏ  XANIMIN
 vəfatından kədərləndiklərini bildirir və  

dərin hüznlə başsağlığı verirlər.
                                                                          

Qax Suvarma Sistemləri İdarəsinin 
rəhbərliyi və kollektivi

TƏRLAN  QAZAXOVUN
vaxtsız vəfatından kədərləndiklərini bil-

dirir, mərhumun ailəsinə və yaxınlarına dərin 
hüznlə başsağlığı verirlər.
                                                                          

Azərbaycan Dillər Universitetinin rektorlu-
ğu, professor-müəllim heyəti və Müəllimlərin 
Həmkarlar İttifaqı Komitəsi Azərbaycan 
Mətbuat Şurası idarə heyətinin üzvü, “525-ci 
qəzet”in baş redaktoru Rəşad Məcidə atası  

MÜSEYİB MƏCİDOVUN   
vəfatından kədərləndiklərini bildirir və  

dərin hüznlə başsağlığı verirlər.
                                                                          

Qax Suvarma Sistemləri İdarəsinin 
rəhbərliyi və kollektivi

ŞİRİN XUDEYNATOVUN
vaxtsız vəfatından kədərləndiklərini bil-

dirir, mərhumun ailəsinə və yaxınlarına dərin 
hüznlə başsağlığı verirlər.

 Â Fevralın 11-də
 ÂBakıda və Abşeron yarımadasın-

da  dəyişkən  buludlu olacağı, arabir 
tutulacağı  gözlənilir.  Bəzi yerlərdə 
arabir  yağış yağacağı ehtimalı var. 
Mülayim  cənub  küləyi əsəcək.  Gecə 
1-4, gündüz  6-10, Bakıda  gecə 2-4,  
gündüz  7-9  dərəcə isti  olacaq. 
Atmosfer  təzyiqi  normadan yüksək  
772  mm civə sütunundan 768  mm 
civə sütununa enəcək,  nisbi rütubət  
gecə  70-80, gündüz  60-65  faiz  ola-
caq. 

 ÂNaxçıvan Muxtar Respublikasında  
əsasən yağmursuz keçəcək. Cənub-
şərq  küləyi əsəcək. Gecə 0-5, dağlıq 
ərazilərdə 7-12  dərəcə şaxta,  gün-
düz  3-8  dərəcə   isti  olacaq.   

 ÂYuxarı Qarabağ: Xankəndi, Şuşa, 
Xocalı, Xocavənd, Qubadlı, Zəngilan, 
Laçın, Kəlbəcər, Daşkəsən-Gədəbəy 
bölgələrində əsasən yağmursuz 
keçəcək. Gecə və səhər  bəzi yerlərdə  
duman olacaq. Mülayim cənub-şərq  
küləyi əsəcək.  Gecə 4-9  dərəcə 
şaxta,  gündüz  3 dərəcə şaxtadan 2  
dərəcəyədək   isti  olacaq.      

 ÂQazax-Gəncə, Goranboy, Tərtər-
Ağdam-Ağcabədi-Füzuli-Cəbrayıl 
rayonlarında  əsasən yağmursuz 
keçəcək.  Gecə və səhər  bəzi yerlərdə 

duman olacaq. Mülayim cənub-şərq   
küləyi əsəcək. Gecə 3 dərəcə şaxta-
dan 2 dərəcəyədək isti, gündüz 4-9  
dərəcə  isti  olacaq. 

 ÂBalakən-Zaqatala-Qax-Şəki-Oğuz-
Qəbələ, İsmayıllı-Şamaxı-Ağsu-Xızı, 
Siyəzən, Şabran, Quba- Qusar- Xaç-
maz rayonlarında  əsasən yağmursuz 
keçəcək.  Gecə və səhər  bəzi yerlərdə   
dumanlı, yağıntılı  olacağı  gözlənilir. 
Mülayim cənub-şərq  küləyi əsəcək. 
Gecə 0-5  dərəcə şaxta,  gündüz 2-7  
dərəcə  isti, dağlarda gecə 13-18 
dərəcə şaxta, gündüz  3  dərəcə  şax-
tadan 2 dərəcəyədək isti  olacaq. 

 Â  Mərkəzi Aran: Ağdaş, Mingəçevir, 
Yevlax, Kürdəmir, İmişli, Beyləqan, 
Sabirabad, Biləsuvar, Saatlı, Şirvan, 
Hacıqabul, Salyan, Neftçala rayon-
larında  əsasən yağmursuz keçəcək. 
Gecə və səhər bəzi yerlərdə duman 
olacaq. Mülayim cənub-şərq  küləyi 
əsəcək.  Gecə 1 dərəcə şaxtadan 
4 dərəcəyədək isti,  gündüz  5-10  
dərəcə  isti olacaq. 

 ÂMasallı, Yardımlı, Lerik, Lənkəran, 
Astara rayonlarında  əsasən yağ-
mursuz keçəcək. Gecə və səhər bəzi 
yerlərdə dumanlı, yağıntılı olacağı 
gözlənilir. Cənub-şərq  küləyi əsəcək.  
Gecə 2-4,  gündüz  5-9  dərəcə isti,  
dağlarda gecə 5-10 dərəcə şax-
ta,  gündüz 2 dərəcə şaxtadan 3  
dərəcəyədək  isti  olacaq.

Allah rəhmət eləsin

 9 2014-cü il oktaybrın 10-da DƏDRX tərəfindən 
Hüseynova İrina Gennadyevnanın adına verilmiş RX-
0509146 nömrəli çıxarış itdiyi üçün etibarsız sayılır.Bakı. 
Nəsimi rayonu, 28 May küçəsi, ev 66/68, mənzil 63.

 9 TİMHQİ tərəfindən Hüseynov Allahverdi Filman 
oğlunun adına verilmiş qeydiyyat vəsiqəsi itdiyi üçün 
etibarsız sayılır. Bakı, Nərimanov rayonu, K.Rəhimov 
küçəsi, ev 4, mənzil 3.

 9 Daxili İşlər Nazirliyi tərəfindən Əbilov Mayis 
Sadıq oğlunun adına verilmiş müharibə veteranının 

vəsiqəsi itdiyi üçün etibarsız sayılır.  
 9 “CA Finance” MMC-yə (VÖEN 1300169361) 

məxsus 1 yanvar 2015-ci ildən 31 yanvar 2016-cı ilədək 
olan dövrün mühasibatlığa aid bütün sənədlər (kas-
sa, bank, ƏDV hesabatları) həmçinin kadr sənədləri 
(işçilərin əmək müqavilələri, əmrlər, ərizələr, ştat 
cədvəlləri, maaş cədvəlləri, məzuniyyətlə bağlı sənədlər, 
tabel uçotları, vəzifə təlimatları) itdiyi üçün etibarsız sayı-
lır. Sənədləri tapan şəxsdən bizimlə əlaqə saxlamağı xa-
hiş olunur. Tapan şəxsi mükafat gözləyir.Əlaqə telefonu: 
(070) 218 33 00

 � Xəbər verildiyi kimi, Cəfər Cabbarlı adına İrəvan 
Dövlət Azərbaycan Dram Teatrının truppası tanınmış şair-
dramaturq Hidayət Orucovun  “İrəvanda xal qalmadı” 
əsəri əsasında hazırlanmış eyniadlı lirik- psixoloji pyesin ilk 
tamaşasını bu yaxınlarda Akademik Milli Dram Teatrının 
səhnəsində paytaxt tamaşaçılarına təqdim etmişdir.

Azərbaycanın tarixi şəhəri olan 
İrəvanda yaşayan soydaşlarımızın 
ötən əsrin 80-ci illərində üzləşdikləri 
açıq- gizli erməni basqılarının bədii 
ümumiləşdirməsini səhnədə canlandı-
ran yeni tamaşa ilk təqdimatdan 
teatrsevərlərin böyük marağına 
səbəb olmuşdur. Elə buna görə 
də iki həftə sonra milli  teatrda 
ziyalılar və sənətsevərlər üçün 
müəllifin iştirakı ilə pyesin 
təkrar tamaşası təşkil olunmuş-
du. 

Tamaşadan əvvəl hazırda 
ölkəmizin Bişkekdə səfiri olan 

yazıçı və ictimai xadim Hidayətin 
Bakıda olmasından istifadə edən 
sənət biliciləri kluar söhbətlərində 
ona yaxınlaşıb  Qərbi Azərbaycanda 
ata- baba torpaqlarında yaşayan 
həmvətənlərimizi saxta dostluq-
qardaşlıq pərdəsi arxasında iyrənc 
repressiya və deportasiya siyasətinə 
məruz qoymuş, nəticədə, iki qonşu 
xalqı illərdən bəri düşmənçilik və 
sonu görünməyən müharibə girdabına 
salmış erməni millətçiliyinin tarixi 
köklərini və davamlı gedişini açıb 
göstərən təsirli əsər yaratdığına görə 
müəllifi səmimi təbrik edir, ona yeni 
sənət uğurları arzulayırdılar.

Sonra salonun işıqları öləzidi, 
vahimə saçan musiqi, qorxunc ular-

tıların sədaları altında qara həyulələr 
səhnənin qaranlıq tuneli andıran 
dərinliyindən  kabus kimi kükrədi, 
ətrafı bürüdü. Xeyiri, İşığı,dincliyi 
təhdid edən bu qaragürüruhun 

vahiməli, üşəndirici oyununun 
məramı çox keçmədi ki, aşkarlandı. 
Yeni doğulan dığanı xaç suyuna 
salan hay- qriqorian  icması erməni 
uşağın gələcək taleyini “türk sənin 
düşmənindir!” zəhəri ilə mayalandır-
dılar...

Bu rəmzi- bədii girişlə başlayan 
İrəvan gerçəkləri pyes müəllifinin 
“Dincərlik” adlandırdığı istirahət 
guşəsində davam edir. Zahirən iki 
xalqın iç-içə yaşamağa məhkum 
olduğu bu mühitdə hər şey soy-
daşlarımızın sıxışdırılmasına, 
bezdirilməsinə yönəlib.Adi milis 
işçisindən tutmuş, Ermənistan 
Yazıçılar İttifaqının sədrinə, yüksək 
vəzifəli məmura qədər ermənilərin 

hamısı xaç suyuna çəkilərkən 
qulağına üfürülmüş həmin şər ruhu 
təcəssüm etdirir, qarşısına keçən bü-
tün azərbaycanlıları didib-parçalamaq 
təşnəliyini sərgiləyirlər. 

Belə bir dözülməz ab-havada 
soydaşlarımızın öz haqlarını qorumaq 
mübarizəsinin önündə gedən yazıçı 
Sultan Oğuzun torpaqlarımıza göz 
dikmiş erməni təcavüzkarlarının 
yalanlarına qarşı barışmaz mübarizəsi 
düşmənləri getdikcə daha çox narahat 
edir.  Vaxtilə taleyinə erməni ləkəsi 
düşmüş yazıçı onları daha yaxşı tanı-
dığından düşmənin gizli niyyətlərini 

də soydaşlarımızın hamısından 
əvvəl duyub- anlayır: “Bunların 
qəsdi bizi ata-baba torpaqlarımızdan 
qovub qıxartmaqdır”. Elə buna görə 
də erməni zülmünün başında du-
ranlar Sultan Oğuzu hədəfə alırlar. 
Yazıçını bu odlu həlqədən çıxarmaq 
istəyənlərə onun cavabı qəti olur: 
“Mən doğma torpağımı qoyub heç 
yana getməyəcəyəm, bu əclafların 
qrşısından geri çəkilməyəcəyəm”.

Azərbaycanlı yazıçının tarixi 
gerçəyi əks etdirən “Yurd” əsərinin 
erməni yalanlarını özündə cəmləyən 
“Torpaq” kitabı ilə mübarizədə 
Moskvada dövlət mükafatı alma-
sı, sonda  həqiqətin qalib gəlməsi 
kinli düşməni zorakılığa, qan 

tökməyə məcbur edir. İrəvana, 
şər yuvasına  qaçıb sığınmış qatı 
cinayətkarı zərərsizləşdirməyə gəlmiş 
azərbaycanlı prokuror müavininə 
açılan atəş ilə müharibəyə qapı açılır.

Əsərin yekununda öz kinli 
və qanlı əməllərinin qurbanı olan 
erməni qaragüruhundakılar Haqq 
dərgahından açılan atəşlərlə sonadək 
gəbərir, xaç suyu mərasiminə 
gətirilmiş sonuncu dığanı isə sonun-
cu erməni kimi zaman- zaman “türk 
sənin düşmənindir!” adlandırılan 
soydaşlarımız xilas edib qucaqları-
na alırlar. Finalda soydaşlarımızın 
erməni oxlarına düçar olmuş nakam 
məhəbbətlərinə qapı açılır. İnsan-
lıq və onun ən ali duyğusu olan 

məhəbbət qalib gəlir.
Məlumat üçün bildirək ki, əsərə 

onun məzmunundan doğan çevik, bir 
az da sərt quruluş vermiş gənc rejis-
sor Nicat Mirzəzadə müsiqi tərtibatını 
da öz üzərinə götürərək xəyanətin 
və ona qalib gələn məhəbbətin 
ziddiyətini səs effektlərinin və 
musiqinin müşayiəti ilə dərindən 
duydurmağa nail olmuşdur.  Aktyor-
lardan Əjdər Zeynalov (yazıçı Sultan 
Oğuz), Könül Əbilova  (elmi işçi 
Firəngiz), Ceyhun Əliyev (prokuror 
müavini Emil), Şəbnəm Cəbrayılova 
(Sona) sevən və mübarizə aparan 
soydaşlarımızın obrazlarını pyesin 
üslubuna uyğun olaraq lirik-psixoloji 
səpkidə məharətlə yaradırlar. Erməni 
obrazları da onların xislətinə uyğun 

canlandırılır. 
Xalqımızın yurd 

həsrətindən yaranan, qəlb ya-
rasının göynərtisini ifadə edən 
“İrəvanda xal qalmadı” mahnısı 
tamaşa boyu tarixi itkilərimizin 
əks-sədası kimi səslənir, yadda-
şımızda irəvanlı günlərin timsalı 
olaraq silinməz iz qoyur.

İrəvanlı günlərimizdə  İrəvandakı 
milli teatrımıza rəhbərlik etmiş, 
onun uğurlarında önəmli payı olmuş, 
erməni haqsızlıqları ilə sıx-sıx 
üzləşmiş Hidayətin öz ocağından 
perik düşmüş  kollektivlə yaradıcılıq 
əlaqələrini ardıcıl davam etdirməsi, 
göründüyü kimi, həm teatra, həm də 
yazıçıya yeni sənət sevincləri gətirir. 
Teatr öz mövcudluğunu davam 
etdirməsi ilə İrəvanın itirilmiş xalla-
rını qaytarıb yerinə qoyur, düşmənin 
mənəvi məğlubiyyətini dərinləşdirir.

Tahir AYDINOĞLU, 
(Foto  Rafiq SALMANOVUNDUR), 

“Xalq qəzeti”

Yeni tamaşalar

“İrəvanda xal qalmadı” 
İrəvan Dövlət Azərbaycan Dram Teatrının yaradıcı kollektivi yeni 

tamaşasını ikinci dəfə Akademik Milli Dram Teatrının səhnəsinə çıxardı

 � “Interfax” informasiya agentliyinin yaydığı məlumata görə, 
demokrat sosialist Berni Sanders və milyarder Donald Tramp öz 
partiyalarının Nyu-Hempşir ştatındakı praymerizində qalib gəliblər.  
Mənbə qeyd edir ki, bu, namizədlərin Amerika Birləşmiş Ştatlarında 
keçiriləcək 2016-cı il prezident seçkiləri yarışında ilk qələbələridir.

Qeyd edək ki, səsvermə məntəqələri 
bağlandıqdan az sonra sayılan səslərin 
nəticələrinə əsaslanaraq aparıcı media 
qurumları Sanders və Trampı praymerizin 
qalibləri elan ediblər.  Ohayo qubernatoru 
Con Kasiçin isə respublikaçı namizədlər 
arasında ikinci yerdə qərarlaşdığı bildi-
rilir.    

Məlumat üçün deyək ki, səsvermənin 
nəticələri ötən günlərdə keçirilmiş rəy 

sorğularını əks etdirir. Belə ki, həmin 
sorğularda Vermontdan olan senator 
Sanders və Nyu - Yorkda daşınmaz əmlak 
biznesi ilə məşğul olan milyarder Donald 
Tramp böyük dəstək qazanıb.  Onlar 
sorğularda öz rəqiblərini böyük səs fərqi 
ilə üstələyiblər.

Yeri gəlmişkən, qeyd edək ki, hər 
zaman nikbin ruhlu çıxışları ilə yadda 
qalan respublikaçı namizəd Donald 

Tramp Nyu-Hempşir praymerizində əldə 
etdiyi qələbə sevincini tərəfdaşları ilə 
bölüşüb. Tramp ona dəstək olan insanla-
rın ümidlərini doğruldacağını bildirib. O, 
kütlə qarşısında çıxış edərək deyib: “Biz 
Amerikanı yenidən möhtəşəm edəcəyik. 
Biz bunu ənənəvi qayda ilə edəcəyik. 
Biz yenidən udmağa başlayacağıq, və 
biz o qədər udacağıq ki, siz bu qələbənin 
sevincini yaşayacaqsınız”.

Bu arada, siyasi təhlilçilər deyirlər ki, 
Berni Sandersin çevik və inamlı qələbəsi 
ötən həftə Ayovada onunla sabiq dövlət 
katibi Hillari Klinton arasında faktiki 
heç-heçə ilə nəticələnən kokuslarla təzad 
təşkil edir.  Belə ki, bu gün gülümsəyən 
Sanders iqtisadi bərabərsizlikdən danış-

maqla tərəfdarlarını ruhlandırıb. 
“Birlikdə biz Uoll Stritdən Vaşinqto-

na, Meyndən Kaliforniyayadək elə mesaj 
göndərmişik ki, onun əks-sədası gələcək.  
Və mesaj budur ki, bizim möhtəşəm 
ölkəmiz bir ovuc varlı kampaniya do-
norlarına və onların siyasi təşkilatlarına 
yox, bütün xalqa mənsubdur”,-deyə Berni 
Sanders bildirib. 

Qeyd edək ki, prezident seçkilərində 
qalibiyyət əldə etmək istəyən namizədlər 
üçün ilkin seçkilərdə qələbə dəyərli 
fürsətdir. Belə ki, Amerika boyu bütün 
ştatlarda keçiriləcək ilkin seçkilərdə - bu, 
praymeriz, yaxud kokus halında ola bilər-
amerikalılar iki əsas partiyanın vahid 
namizədlərini müəyyən edəcəklər.

Yeri gəlmişkən, Nyu-Hempşir 
praymerizində səslərin 85 faizi hesabla-
nıb. Demokrat namizədlərə münasibətini 
bildirənlərin 59,9 faizi Sandersə, 38,5 
faizi isə keçmiş Dövlət katibi Hillari 
Klintona səs verib. Respublikaçılardan 
isə Donald Tramp 35,3 faiz səslə liderdir. 

Onun ardınca 15,9 faiz səslə Con Kasiç 
və 11,5 faiz səslə Ted Kruz gəlir.

Qeyd edək ki, Vaşinqton və doğma 
ştatı Vermontdan kənarda az tanınan və 
özünü “demokrat-sosialist” adlandıran 
Sanders “siyasi inqilab” vədləri, həmçinin 
zəhmətkeşlərin və iri biznesin rəqabəti 
üzərində qurduğu seçkiqabağı kampani-
yası sayəsində əlavə siyasi xallar qazanır. 
Bu işdə ona seçki kampaniyasında rəqibi 
olan Hillari Klinton da “kömək” edir. 
Bildirilir ki, seçicilərin xanım Klintona 
etimadı bir neçə qalmaqaldan sonra xeyli 
zəifləyib. Onlardan ən səs-küylüsü keç-
miş birinci xanımın dövlət işlərində şəxsi 
elektron poçtundan istifadə etməsi olub 
ki, bu hal praymeriz zamanı onun imici-
nin nəzərəçarpacaq dərəcədə sarsıldığını 
aşkara çıxarıb.

Elçin ABBASOV, 
“Xalq qəzeti”

Nyu-Hempşirdə Donald Tramp və 
Berni Sanders qələbə qazanıblar


